ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ
ՀՈՒՆԻՍԻ 22-Ի N 777-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 12-Ի N 702-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈԿՏԵՄԲԵՐԻ 6-Ի N 1418-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը
 «Պետական սահմանի մասին» օրենքում լրացում և փոփոխություններ կատարելու մասին» Հայաստանի Հանրապետության 2019 թվականի դեկտեմբերի 4-ի ՀՕ-260-Ն օրենքով (այսուհետ` Օրենք) սահմանվել է, որ պետական սահմանի անցման կետերում սանիտարահիգիենիկ և հակահամաճարակային վերահսկողությունն իրականացնում է սանիտարահամաճարակային անվտանգության ապահովման ոլորտում վերահսկողություն իրականացնող տեսչական մարմինը: 
Օրենքի ընդունմամբ պայմանավորված՝ 2020 թվականի  մարտի 11-ին ընդունվել է «Պետական սահմանի մասին» օրենքում լրացում և փոփոխություններ կատարելու մասին» օրենքի կիրարկումն ապահովող միջոցառումների ցանկը հաստատելու մասին» Վարչապետի 331-Ա որոշումը (այսուհետ` Որոշում), որով «ՀՀ կառավարության 2012 թվականի հունիսի 22-ի թիվ 777-Ն որոշման մեջ փոփոխություններ և լրացում կատարելու մասին» և «ՀՀ կառավարության 2011 թվականի մայիսի 12-ի թիվ 702-Ն որոշման մեջ փոփոխություններ և լրացում կատարելու մասին» Կառավարության որոշումների նախագծերը սահմանված է ներկայացնել Վարչապետի աշխատակազմ՝ համապատասխանաբար մինչև 2020 թվականի հուլիսի 2-րդ և 3-րդ տասնօրյակները։
Հաշվի առնելով նոր կորոնավիրուսի տարածմամբ  ստեղծված իրավիճակը՝ փոխվարչապետ Տիգրան Ավինյանի 2020 թվականի մարտի 10-ի թիվ 04/03.15/9133-2020 հանձնարարականով COVID-19-ով պայմանավորված արտակարգ իրավիճակների արձագանքման պլանի 12-րդ կետով սահմանվել էր շտապ կերպով ընդունել վերոնշյալ նախագծերը։
[bookmark: _GoBack]	Ի կատարումն նշված հանձնարարականի Գրասենյակի կողմից (Առողջապահական և աշխատանքի տեսչական մարմնի հետ համատեղ) մշակվել և շահագրգիռ մարմինների քննարկմանն էր ներկայացվել «Հայաստանի Հանրապետության կառավարության 2012 թվականի հունիսի 22-ի N 777-Ն որոշման մեջ փոփոխություններ և լրացումներ կատարելու, Հայաստանի Հանրապետության կառավարության 2011 թվականի մայիսի 12-ի N 702-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2011 թվականի հոկտեմբերի 6-ի N 1418-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), որը սահմանված կարգով քննարկվել և հավանության էր արժանացել Սոցիալական նախարարական կոմիտեի 2020 թվականի ապրիլի 28-ի նիստում։ Նախագիծը Կառավարության 2020 թվականի ապրիլի 30-ի նիստի օրակարգից հանվել է այն հիմնավորմամբ, որ մշակման փուլում է գտնվում «Բնակչության սանիտարահամաճարակային անվտանգության մասին» օրենքում փոփոխություններ և լրացումներ կատարելու մասին օրենքի նախագիծը, և վերջինիս համապատասխանելու նպատակով Նախագիծը անհրաժեշտ է ներկայացնել օրենքի ընդունումից հետո։ Համապատասխան օրենքը դեռևս չի ընդունվել, ուստի, Նախագծի ընդունման անհրաժեշտությունից ելնելով, այն լրամշակվել և աշխատանքայի ն կարգով համաձայնեցվել է Առողջապահության նախարարության հետ:
2. Առաջարկվող կագավորումների բնույթը
Հայաստանի Հանրապետության կառավարության 2012 թվականի հունիսի 22-ի N 777-Ն հաստատված է սահմանի նշանակված անցման կետերում Հայաստանի Հանրապետությունում միջազգային առողջապահական կանոնների ներդրման և արտակարգ իրավիճակների ժամանակ գործողությունների ծրագիրը, իսկ Հայաստանի Հանրապետության կառավարության 2011 թվականի հոկտեմբերի 6-ի   N 1418-Ն որոշմամբ «Զվարթնոց» և «Բագրատաշեն» անցման կետերը նշանակված են որպես միջազգային առողջապահական կանոնների գործադրման հարցերով սահմանի անցման կետեր։
Ներկայում, ՄԱԿ-ի զարգացման ծրագրերով արդիականացվել և միջազգային չափորոշիչներին  համապատասխանեցվել են «Բագրատաշեն», «Բավրա», «Գոգավան-Պրիվոլնոյե» սահմանի անցման կետերը։ ՄԱԿ-ի զարգացման ծրագրում է Մեղրիի սահմանի անցակետի արդիականացման ծրագիրը, որը շուտով կմեկնարկի։ Արդիականացման փուլում են նաև սահմանի մյուս անցակետերը։ Արտակարգ իրավիճակներում պետական սահմանի անցման բոլոր կետերը իրականացնում են ուժեղացված վերահսկողություն՝ միջազգային առողջապահական (բժշկասանիտարական) կանոններին համապատասխան, ուստի միջազգային առողջապահական կանոնների գործադրման հարցերով սահմանի անցման նշանակված կետեր ունենալու անհրաժեշտությունը վերացել է, և առաջարկվում է կառավարության համապատասխան որոշումն ուժը կորցրած ճանաչել։
Համապատասխանաբար առաջարկվում է Հայաստանի Հանրապետության կառավարության 2012 թվականի հունիսի 22-ի «Սահմանի նշանակված անցման կետերում Հայաստանի Հանրապետությունում միջազգային առողջապահական կանոնների ներդրման և արտակարգ իրավիճակների ժամանակ գործողությունների ծրագիրը հաստատելու մասին» N 777-Ն որոշման մեջ կատարել փոփոխություններ՝ հանելով «Սահմանի նշանակված անցման կետ» հասկացությունը և հստակեցնելով իրավասու պետական մարմինների գործառույթները, հատկապես՝  Առողջապահական և աշխատանքի տեսչական մարմնի կողմից իրականացվող գործառույթները, որոնք բխում են «Եվրասիական տնտեսական միության մասին» պայմանագրի շրջանակներում կարգավորվող դրույթներից, Միջազգային առողջապահական (բժշկասանիտարական) կանոններից և Մաքսային միության հանձնաժողովի 28.03.2010թ. N 299 որոշմամբ հաստատված  կանոնակարգից։
Հայաստանի Հանրապետության կառավարության 2011 թվականի մայիսի 12-ի «Հայաստանի Հանրապետության պետական սահմանի ռեժիմ սահմանելու մասին» N 702-Ն  որոշման մեջ  առաջարկվում է ճշգրտել իրավասու պետական մարմինների անվանումները։
	3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Վարչապետի աշխատակազմի տեսչական մարմինների աշխատանքների համակարգման գրասենյակի և Առողջապահական և աշխատանքի տեսչական մարմնի կողմից։
4. Ակնկալվող արդյունքը
Նախագծի ընդունմամբ պետական սահմանի անցման կետերում կհստակեցվեն վերահսկողություն իրականացնող մարմինների գործառույթները, ինչպես նաև Հայաստանի Հանրապետության տարածքում կենսաբանական, քիմիական և ճառագայթային վտանգներով պայմանավորված հանրային առողջապահության ոլորտում միջազգային նշանակության արտակարգ իրավիճակ առաջացնելու ներուժ ունեցող դեպքերի ներբերման, միջազգային տարածման կանխարգելման, հանրային առողջապահության մակարդակում` արագ արձագանքման և պատասխան միջոցառումների կազմակերպման ու իրականացման կարգը կսահմանվի պետական սահմանի անցման բոլոր կետերի համար։

ՀՈՒՆԻՍԻ 22-Ի N 777-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 12-Ի N 702-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈԿՏԵՄԲԵՐԻ 6-Ի N 1418-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2012 թվականի հունիսի 22-ի N 777-Ն որոշման մեջ փոփոխություններ և լրացումներ կատարելու, Հայաստանի Հանրապետության կառավարության 2011 թվականի մայիսի 12-ի N 702-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2011 թվականի հոկտեմբերի 6-ի N 1418-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունումից հետո այլ իրավական ակտերի ընդունման անհրաժեշտություն չի առաջանա:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ
ՀՈՒՆԻՍԻ 22-Ի N 777-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 12-Ի N 702-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈԿՏԵՄԲԵՐԻ 6-Ի N 1418-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2012 թվականի հունիսի 22-ի N 777-Ն որոշման մեջ փոփոխություններ և լրացումներ կատարելու, Հայաստանի Հանրապետության կառավարության 2011 թվականի մայիսի 12-ի N 702-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարության 2011 թվականի հոկտեմբերի 6-ի N 1418-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների էական ավելացում կամ նվազեցում չի առաջանա:


